
Жамбыл облысы әкімдігінің 
білім басқармасының 
Шу ауданы білім бөлімінің 
әдіскері Аметқызы Сержангуль

«Әдіскер... Мамандық?... Қызмет?...»
«Әдіс», «әдіскер», «әдіскерлік тәжірибе» деген сөздерді жиі естиміз, қолданамыз, аса айырмашылығы байқалмайтын, бірінен - бірі туындап,    бірін -бірі толықтырып тұратын сөз тізбектері секілді. 
Менің бала арманым қолыма бор ұстап, балаларға сабақ беру, мұғалім болу еді. Қиындығы мен қызығы мол осы мамандықты бала күнімнен армандадым. Адам баласына көмектесу – игілікті істердің бастамасы. 2003 жылы Қазақ мемлекеттік қыздар педагогикалық институтының жаратылыстану факультетінің «Химия-биология» пәнінің мұғалімі бойынша білім алдым. Жоғарғы білімді маман атанып, білімнің қара шаңырағы саналатын М.Әуезов атындағы орта мектептің химия пәнінің мұғалімі болып жұмысқа қабылдандым. Мектеп ұжымынан әрбір ұстаздың бойында болатын төзімділік, сыпайылық, тазалық, адамгершілік, еңбек сүйгіштік сияқты жақсы қасиеттерді бойыма сіңірдім. Мен өзіме өнеге болар ұстаздар қауымына қабылдану арқылы, баланың бойына ақыл – білім дәнін сеуіп, аялап, көңілін табуды, алаламай сүйе білуді үйрендім.
Аудандық білім бөлімінде  химия-биология пәні әдіскері қызметін атқарғаныма да біраз жыл болып қалды. Мамандығымнан алшақтап кетпедім, қайта тәжірибем толысып, пәнді меңгертуде жаңа ұстанымдар пайда болды. «Әдіскер мамандық па, әлде қызмет пе?»  деген сұрақ төңірегінде ойланатын кездерім де бар. Сондай кезде алдымен, әдіскер - өз мамандығының шебері, сол салада жаңа идеяны ойлап табушы іскер маман деген ой келеді.     Сондай-ақ, әдіскер - жұмысты жүйелі ұйымдастыра білетін сараптаушы, әдістемелік көмек ұсына білетін тәжірибелі маман. Әдіскерлік - маман қалыптастыратын шынайы қызмет деп ойлаймын. 
Әдіскер - өз мамандығының шебері, сол салада жаңа идеяны ойлап табушы іске асырушы іскер маман. Бұған дәлел әдіскерге кәсіби білім, іскерлік тәжірибе, өз мамандығын сүйе білу ауадай қажет. Өз мамандығын сүйе білген адам жанының қалауымен сол салада барлық талантын ашады, бейімділігін танытады. Атқаратын қызметі жан қалауымен жарасады, алдына жүйелі мақсаттар мен міндеттер қоя біледі. Осы орайда Ю.А.Конаржевскийдің: «Талдаусыз ақпарат - өлі, ал мақсат жоқ болса, бақылаудың да қажеті жоқ...» - деген сөзі ойға оралады. 
Қазіргі таңда еліміздегі білім беру мазмұны түбегейлі өзгерді. Әдіскер ретінде мен білім берудегі жаңашыл әдіс - тәсілдерді меңгерту мақсатында жиі курстар ұйымдастырамын,  семинарлар, шебер сыныптар өткіземін. Теориялық білімді заманауи әдіс-тәсілдермен ұштастыра отырып, ұстаздардың кәсіби білімдерін шыңдау- басты ұстанымым. 
	Әдіскер – жұмысты жүйелі ұйымдастыра білетін сараптаушы, әдістемелік көмек ұсына білетін тәжірибелі маман. Анығырақ айтқанда, озық іс – тәжірибелерді тауып, танып, таратады, оқу-әдіскерлік проблемаларға талдау жасайды, тиімді тұстарды таба біледі, жас мамандардың өзін-өзі дамытуына көмек береді. Семинар, конференция, білімдерін жетілдіру курстарына қатысуын қадағалап, кәсіби жетілуін қадағалап отырады. Өз       іс-тәжірибемде атақты педагог Қ.Бітібаеваның: «Мақсатым – сабақты қызу еңбекке құру: сабаққа оқушыларды тыңдаушы дәрежесінде емес, еңбек етуші, білімді өз еңбегімен алушы дәрежесінде қатыстыру. Олар - пікір айтушылар, қызу айтысқа қатысушылар... сол себепті де оларды сабақта үнемі іздендіруді мақсат етемін» - деген сөзін, жадымда ұстаймын.  Бұл – бүгінгі күннің де талабы. Әр ұстаздың өз бетінше білім алуға талпынатын шәкірт тәрбиелеуін мақсат етемін.
Әдіскерлік - маман қалыптастыратын ықпалды қызмет. Жақсы мұғалімнің кәсіби деңгейі жоғары, интеллектуалдық, шығармашылық қабілеті зор болатыны анық. Әдіскер осы қасиеттерді шыңдайды, демек әдіскерлік - қызмет жай қызмет емес, еңбекқор, талапшыл болуды, уақытыңды аямай еңбектенуді қажет етеді. 
«Ұлылықтың бастауында ұстаз тұрар» демекші, әдіскерді мамандық иесі «ұстаз» деп атасақ та, «қызметкер» деп атасақ та артық айтқандық болмас.  Атқара білген әдіскер - әрі маман, әрі қызметкер. 
[bookmark: _GoBack]Айтпақ ойым, өз мамандығының шебері, сол салада жаңа идеяны ойлап табушы ие, іске асырушы іскер, сондай-ақ жұмысты жүйелі ұйымдастыра білетін сарапшы, әдістемелік көмек ұсына білетін маман қалыптастыратын ықпалды қызметкер - әдіскердің мәртебесі әркез биік болуға тиіс.         Әдіскер- білікті маман, қажет қызметкер.


